
1. ՆԵՐԱԾՈՒԹՅՈՒՆ

Մանկավարժների մասնագիտա​կան պատրաստվածության և հմտությունների մա​կար​դա​կով է պայմանավորված աճող սերնդի ոչ միայն կրթվածության ցուցանիշը, այլև ար​ժե​հա​մա​կարգը։ Ուսուցման գործընթացի արդյունավետությունը կախված է նրանից, թե որքա​նով է ուսուցիչը կոմպետենտ (խորագիտակ) գործընթացի պլանավորման, կազ​մա​կերպ​ման, գիտելիքների փոխանցման հարցերում։ Մանկավարժական գործունեությունը ման​կա​վարժից պահանջում է գիտելիքների և մասնագիտական կարողությունների անընդհատ ավե​լացում։ Հատկապես այդ խնդրի լուծմանն են ուղղված ուսուցիչների որակավորման բարձ​րացման դասընթացները, որոնք` որպես շարունակական կրթության անբաժանելի մաս, կոչված են նպաստելու Հայաստանի Հանրապետության կրթության և գիտության նա​խա​րարության որդեգրած կրթական քաղաքականության իրականացմանը` դպրոցի բա​րե​փոխ​ման շրջանակներում։ 

Ուսուցիչների որակավորման բարձրացման դասընթացները չպետք ներառեն միայն զուտ տե​սական բնույթի դասախոսություններ կրթական նոր տեսությունների և տեխնո​լո​գիա​նե​րի վերաբերյալ։ Դրանք առաջին հերթին պետք է ուղղորդվեն դեպի պրակտիկ գոր​ծու​նեու​թյուն, ընդգրկեն գործնական այնպիսի պարապ​մունքներ, քննարկումներ ու սեմինարներ, որոնք կարող են նպաստել ուսուցիչների գործնական կարողությունների և ման​կա​վար​ժա​կան հմտու​թյուն​​ների կատարելագործմանը։ 

Գործնական ուղղվածություն ունեցող դասընթացները կօգնեն ուսուցիչ​ներին մաս​նա​գի​տա​կան գործունեություն իրականացնելիս կատարել վերլուծություններ, կիրառել ինո​վա​ցիա​ներ, յուրացնել դասավանդման նոր մեթոդների առանձնահատկու​թյունները և գործ​ըն​կեր​նե​րի առաջավոր փորձը։ 

Սակայն ուսուցման մեթոդները չեն կարող տալ արդյունավետ ուսուցում իրականացնելու պարզ դեղատոմսեր, բայց կարող են նախանշել ուսուցման արդյունավետ պայման​ների բնու​թագրիչները։ Կրթական գործընթացի վրա ազդում է նաև այն, թե որքանով են ուսուց​ման պայմանները ուղղորդված դեպի սովորողները և հասարակությունը, ինչպես են հա​ղորդ​վում և գնահատվում սովորողների գիտելիքները։ Գիտական նոր ուսումնասիրու​թյուն​նե​րում մեծ տեղ է հատկացվում ուսուցման արդյունավետ պայմանների մշակմանը և ուսում​նական գործընթացը դրանցով ապահովելուն։ 

Ուսուց​ման ժամանակակից տեսությունների հիմնական առանձնահատ​կու​թյուններից է նաև այն, որ բոլորն էլ կարևորում են դասավանդման գործընթացում տարբերակված մո​տե​ցումներ ցուցաբերելու անհրաժեշտու​թյունը։ Այս հարցերի քննարկումը հանգեցրել է եզրա​կացության, որ հարկավոր է վերանայել այն, թե ի՞նչ է դասավանդվում, ինչպե՞ս է դա​սավանդվում, ինչպե՞ս է գնահատվում։
Ուսուցիչների որակավորման բարձրացման դասընթացների անհրաժեշ​տու​թյունը պայ​մա​նա​վորվում է նաև նրանով, որ անընդհատ կազմավորվում են նոր ուսումնամեթոդական հա​մալիրներ, ստեղծվում են ուսումնական նոր ծրագրեր, դասագրքեր, տարատեսակ ուղե​կից ուսումնական նյութեր։ 

Արդյունավետ մասնագիտական զարգացման ապահովման գրավականն է այն դիտարկել որ​պես ուսուցչի ամենօրյա աշխատանքում արտացոլվող շարունակական գործընթաց։ Ուսու​ցիչներից ակնկալվում է մասնագիտական մանկավարժական գիտելիքների դրսևո​րում.

· Առարկայի բովանդակության և կառուցվածքի իմացություն։

· Առարկայի տիրապետում՝ անհրաժեշտ գիտելիքների իմացություն։

· Առարկայի բովանդակության գծով մանկավարժական գիտելիքների առկայություն։

1.1. ՆՊԱՏԱԿՆԵՐԸ

· Ծանոթացնել ուսուցիչներին կրթության բնագավառին վերաբերող օրենսդրական ակ​տե​րին։
· Բարձրացնել ուսուցիչների ընդհանուր և հոգեբանամանկավար​ժա​կան պատ​րաստ​վա​ծու​թյան մակարդակը, կատարելագործել ուսուցիչների ակադեմիական և ման​կա​վար​ժա​կան կոմպետենտությունը, ապահովել շարունակական մասնագիտական զարգացում։
· Ծանոթացնել ուսուցիչներին դասավանդման ժամանակակից մեթոդ​ների հիմնական դրույթ​ներին և նորագույն կրթական տեխնոլոգիաներին։
· Զարգացնել ուսուցչի մասնագիտական հմտությունները, ինքնուսուցման և ինք​նա​դրսևոր​ման կարողությունները։
· Ուսուցման գործընթացը ուղղորդել դեպի պլանավորած արդյունքների հա​սա​նե​լիու​թյուն և այդ ասպեկտն (տեսակետը, տեսանկյունը) արտացոլել գործընթացի տարբեր բա​ղա​դրիչներում։
1.2. ԽՆԴԻՐՆԵՐԸ

· Բարձրացնել ուսուցման գործընթացի արդյունավետությունը, ուսուցիչներին ծա​նո​թաց​նել կարևորագույն գիտամեթոդական գրականությանը, նրանց մեջ ձևավորել պատ​կե​րա​ցում​ներ ժամանակակից չափորոշչային և ծրագրային պահանջների վերաբերյալ։
· Ուսուցիչների մեջ ձևավորել համոզմունք, որ ուսուցման գործընթացում գիտելիքների, ունա​կությունների, հմտությունների գնահատումից պետք է անցնել կոմպետենտության գնա​հատման.

· Ուսուցիչների մեջ ձևավորել ուսումնական գործընթացում առկա մեթոդական խնդիր​նե​րը առանձնացնելու և առաջադրելու կարողություններ, զարգացնել տեխնիկական, ցու​ցադ​րական և ուսումնաօժանդակ միջոցներով այդ խնդիրները լուծելու հմտություններ։ 

· Բարձրացնել ուսուցիչների կողմից ուսուցման գործընթացում տեղեկատ​վա​կան և հա​ղոր​դակցական տեխնոլո​գիաներ կիրառելու կարողությունների մակարդակը։ 

· Բարձրացնել ինքնուրույն ուսումնական և մեթոդական նյութեր մշակելու, դասերը պլա​նա​վորելու, վերլուծելու, աշակերտների մեջ ուսումնական դրդապատճառներ առաջացնելու ուսու​ցիչների կարողությունները։
1.3. ԱԿՆԿԱԼՎՈՂ ԱՐԴՅՈՒՆՔՆԵՐ

Ակնկալվում է, որ ծրագրի ավարտին ուսուցիչը պետք է 

Իմանա.

· ուսուցիչներին և աշակերտներին ներկայացվող պահանջները՝, ըստ կրթական օրենսդ​րու​թյան,
· առարկայի դասավանդման մեթոդաբանության դերը և տեղը ներկա կրթական հա​մա​կար​գում,
· մանկավարժական հոգեբանության դերը տվյալ առարկայի ուսուցման գործընթացում,
· կրթության հայեցակարգերը,
· առարկայական կրթական չափորոշիչները և ծրագրերը։
Տիրապետի.
· ուսուցման նորագույն մեթոդներին և հնարներին,
· տեղեկատվական-հաղորդակցական տեխնոլոգիաների կիրառմանը՝ ուսուց​​​ման գործըն​թա​ցում,
· ստուգման և գնահատման համակարգերին։
Կարողանա.

· օրենսդրությունից ելնելով հաստատել և կարգավորել իրավահարա​բերություններ աշա​կերտ​ների, նրանց օրինական ներկայացուցիչների (ծնող​ների, խնամակալների), գործ​ըն​կեր​ների, դպրոցի տնօրինության հետ, պաշտպանելով սովորողի իրավունքները իրա​կա​նաց​նել իր լիազորու​թյունները,

· համակարգել, մեկնաբանել և ներկայացնել բովանդակային տեղեկա​տվություն մաս​նա​գի​տական միջավայրում, օգտագործել իր ձեռքբերումները մասնագիտական գոր​ծու​նեու​թյան ընթաց​քում,

Ծրագրային թեմաների բովանդակությունը ենթադրվում է մատուցել առանձին մո​դուլ​նե​րով՝ ըստ խմբավորված ենթաթեմաների։ Մոդուլների մի մասը կլինի ընդհանրական՝ ու​սում​նական առարկայից անկախ։ Առարկայի առանձնահատ​կություններով պայմա​նա​վոր​ված մոդուլներում ներառված ենթաթեմաների վերջնական վերնագրերը և ժա​մա​քա​նակ​նե​րը կհաստատագրեն առարկայական մասնագետները՝ ելնելով առարկայի առանձ​նա​հատ​կու​թյուններից։ 

